
Қазақстан туризмі



Медеу мұз айдыны







    Алматыдағы “Медеу” мұзайдыны əлемге əйгілі. Ол теңіз 
деңгейінен 1691,2 м жоғарыда орналасқан. Ол 1972ж салынды. 
10,5 мың км тұратын мұздатылған алаң қала қонақтары мен 
тұрғындарының сырғанауына арналған. Сонымен бірге:
•Хоккей;
•Конькимен сырғанау;
•Мəнерлеп сырғанау бойынша жарыстар да өтіп тұрады.
Соңғы кездері спорткешені халықаралық “Азия Дауысы” 
фестивалінің концерттік алаңына айналды. 
Биіктаулы “Медеу” мұзайдынының мұз қалыңдығы 2,3 метр. 
Бұл жердегі жасанды су мұздатқыш жүйесі мұз қабатын 
жылына 8 ай бойы пайдалануға мүмкіндік береді. Жүйе жүз 
пайыз ноу-хау болып табылады. Əлем бойынша біреу ғана.



Бурабай көлі









Бурабай — Көкшетау қыратындағы тұйық көл.
Ақмола облысының Бурабай ауданында, Көкше тауының шығыс баурайында, 
теңіз деңгейінен 320,6 м биіктікте орналасқан.
Көлдің солтүстік-батыс бөлігінде жартасты-жарқабақты келген 
кішігірім Жұмбақтас аралы орналасқан. Оның шоқтығы айдын бетінен 20 м 
көтерілген. Солтүстік, батыс жəне оңтүстік жағалауларын айнала қоршаған əр 
түрлі пішіндегі жартастар мен жарқабақтар, көлге сұғына енген əсем мүйістер 
(Қызылтас, т.б.), сыңсыған қарағайлы-қайыңды ормандар Бурабайға ерекше 
көрік береді. Төңірегінде Бурабай шипажайы, «Оқжетпес» жəне «Голубой 
залив» демалыс үйлері орналасқан. Көл суында алабұға, 
шабақ, сазан, шортан, табан балық бар. Бурабай табиғатының ерекше 
сұлулығы көптеген əдебиет жəне көркемсурет шығармаларына арқау болған.



Шарын шатқалы



    Шарын шатқалы, Шарын каньоны — Шарын өзенін 154 шақырым бойлай 
жатқан табиғи нысан.

   Шатқал Алматы қаласынан 195 км-дей шығысқа қарай орналасқан. 
Шарын өзенінің барлық нысандары 2004 жылдың 23 cəуірінде 
құрылған Шарын мемлекеттік ұлттық табиғи паркінің құрамына кіреді.
  Шатқал Шарын өзені бойымен солтүстік-шығыстан оңтүстік-батысқа 
қарай 154 км созылып жатыр. Бұл аймақтың рельефі əртүрлі. Шарын 
өзеніне Теріскей жəне Күнгей Алатау жоталарының солтүстік баурайынан 
бастау алатын көптеген өзен сулары қосылып, суы мол өзенге айналады 
да, Жалаңаш ойпаты мен Торайғыртауын шығысынан қақ жара өтіп 
орасан зор шатқал жасайды.



Алтынемел тау жоталары





    Алтынемел Ұлттық табиғи паркі Іле өзені алқабында орналасқан. 
Парк 1996, осы өңірдің бірегей табиғи кешенін сақтау үшін құрылды.
Əнші құм сиқыры Алтынемел құмдарындағы «Əнші құм» немесе «Айғай 
құм» - танымал жерлердің бірі. Оның алып жатқан жерінің үлкен болуы 
сонша, ұзындығы екі-үш километрге дейін, ал биіктігі шамамен 120 
метрге жетеді. Бұл құмның бір ерекшелігі – құрғақ күндері əуенді 
дыбыстар шығарады. Оның əуені бірнеше шақырымдарға жайылып, 
алыстан да естіліп тұрады. Кейбір пікірлерге сүйенсек, құмның ұсақ 
бөлшектері бір-біріне үйкелген кезде осындай əуенді дыбыстар шығады 
екен: жеңіл самал жел шиқылдаған дыбыстар шығарса, қатты жел орган 
дыбысына ұқсас əуен шығарады. Алайда, желсіз күнде де құмның əуенін 
тыңдауға болады. Осы сиқырына байланысты, құм жайында көптеген 
аңыздар пайда болған.
Құмның тағы бір ерекшелігі – ол басқа құмдар сияқыт орнын ауыстырып, 
көшіп жүрмейді, керісінше, мыңдаған жылдар бойы Алтынемел 
аумағында, бір орында тұр. Осы жерде тұратын адамдар айтатын 
аңыздарға сүйенсек, дəл осы құмның астында Шыңғысхан жəне оның 
сенімді жауынгерлері жерленген екен. Ал сиқырлы құмның əуендететіні – 
ханның рухы ұрпағына өз жеңістері жайында сыр шерткені.



Қарқаралы ұлттық паркі



   Қарқаралы мемлекеттік ұлттық табиғи паркі — Қарағанды облысының 
Қарқаралы ауданындағы таулы-орман ландшафтысы. Табиғаттың бірегей 
нысандарын қорғау, саяхатты дамыту жəне халық демалысын жақсарту 
мақсатында 1998 жылы құрылған. 2009 жылы аумағы 90,3 мың га-дан 112 120 
га-ға дейін кеңейтілген.

   Сарыарқа — Қазақстанның ірі физикалық-географиялық жəне табиғи-
тарихи аймағының бірі. Сарыарқа – халықтық атау. Сарыарқаға Қарағанды, 
Астана облыстарының жері толықтай, Торғай, Семей, Павлодар облысының 
біраз жері кіреді. Қарағанды облысының территориясы, негізінен, 
Сарыарқаның орта бөлігінде орналасқан. Сондықтан да жергілікті халық 
осы өңірді ежелден Сарыарқа, Арқа даласы деп атаған. Сарыарқа атауы 
«жер бетіндегі өсімдіктері күйгендіктен сарғайып жататын кең де үлкен 
жон, жалпақ үстірт, сансыз адырлы қырқа» ұғымын білдіреді.



Қожа Ахмет Ясауи кесенесі



  Ахмет Ясауи кесенесі — Түркістан қаласында XIV ғасырдың соңында 
тұрғызылған архитектуралық ғимарат. Қожа Ахмет Ясауи дүние салғаннан 
кейін халықтың көп жиылуымен өзіне арнап соғылған 
кішкене мазарға жерленеді. Кейін бұл кесене мұсылмандардың жаппай тəуеп 
ету орнына айналды.
Түркістан қаласындағы Ахмет Ясауи ғимараты – орта ғасырлық сəулет 
өнерінің көрнекті ескерткіші. Ол XII ғасырда өмір сүрген бүкіл Шығысқа аты 
əйгілі көне түркі ақыны, софизмді уағыздаушы Ахмет Ясауидің (Яссы-дан 
шыққан деген мағынада) бейітінің басына орнатылған.
Оңтүстік Қазақстанда Сайрам деген жерде туған Ахмет Ясауи сол кездегі 
ғылым мен ағартудың орталығы ретінде белгілі болған Отырар қаласында 
білім алады да, кейіннен Бұхардағы Юсуп Хамадани басқарған сопылар 
қауымына кіріп, дəруіштік мектептен өтеді.



Арыстан баб кесенесі



   Арыстан баб кесенесі 
    Бұл кесене XII ғасырда өмір сүрген діни көріпкел Арыстан баб 
мазарының үстіне салынған. Кесененің бірінші құрылысы XIV-XV 
ғасырға жатады. Сол құрылыстан кесілген айван тізбектері 
қалған. XVIII ғасырда көне мазардың орнында жер сілкінісінен кейін 
екі кесілген ағаш тізбекке тірелген айванмен салынған екі күмбезді 
құрылыс орнатылды. XVIII ғасырда құрылыс қиратылып, фриз 
жазбалары бойынша 1909 жылы қайта салынды. 1971 жылы 
жоғары деңгейдегі грунт сулары салдарынан мешіт құлатылып, 
қайта орнатылды. Құрылыс алебастр ерітіндісінде күйдірілген 
кірпіштен қабырғаның сырт жағына салынды. Қазіргі кезде бұл 
кесене Орталық Азиядағы қажылық міндетті өтейтін мұсылман 
киелі жерлерінің бірі болып саналады.



Айша бибі кесенесі



Айша бибі кесенесі — ХІ-XII ғасырлардағы сəулет өнерінің 
көрнекті ескерткіші. Жамбыл облысы Жамбыл ауданында Айша 
бибі ауылында орналасқан. Сырты керамикалық плиталармен 
қаланып, ойып жасалған өрнектің сəн-салтанаты мен сан 
түрлілігі жағынан Қазақстандағы басқа мемориалдық-дəстүрлік 
ескерткіштер ішінде оған тең келетіні жоқ. Ескерткішті 
қалаған кірпіштердің əртүрлілігінің өзі таң қалдырады. Оның 
алғашқы қалпы біздің уақытымызға дейін тек батыс 
қабырғасында сақталған.
Тараз қаласынан 18 км қашықтықта басқа да діни ескерткіш орналасқан. 
(XI- XIIғғ.) Қазіргі кезде ол кесене ЮНЕСКО қатарына алынған. Кесене 
құрылысын 1897 жылы В.А. Каллаур, 1938 — 39 жылы А.Н. Бернштам 
бастаған КСРО ҒА Қазақ филиалының тарих жəне материалдық мəдениет 
экспедициясы, 1953 жылы Қазақстан ғылым академиясының экспедициясы 
зерттеген



Шымбұлақ тауы



Шымбұлақ — Алматы маңындағы Іле Алатауы шатқалының 2510 метр 
биіктігінде орын тепкен тау-шаңғылық курорты. Талғар 
асуының бөктеріндегі бұл спорттық кешен 1954 жылдан бастап тау 
шаңғысы спортшыларының сүйікті орнына айналған. Алғашқыда бұл 
кешен кеңес тау шаңғышыларының олимпиадаға дайындық базасы 
ретінде құрылған. Жарыс жолының ені 25 метр, еңістігі 11-29 
градустардың аралығында, сондықтан шаңғышылардың ең жақсы 
жылдамдық көрсетуіне қолайлы. Техникалық сипаттамасы жағынан 
Еуропаның ең жақсы жарыс жолдарынан кем емес, көп жағдайда 
(қарының сырғанақтық сапасы бойынша) олардан артық. Кешенді жаңа 
жөндеу бойынша жалпы ұзындығы 6 шақырымнан екі есеге ұзартылды. 
Ал ені ең негізгі бөліктерінде 10-20 есеге кеңейтілген. Тау шаңғы 
трассаларының бойына қар зеңбіректері орнатылған, аспалы жолдардың 
болат арқандары жаңартылған. Алдағы күндері шаңғы жолдарын 
Қарлытау мұздығына дейін ұзарту көзделген. Осы шаралар іске асқаннан 
кейін шаңғы трассасының ұзындығы бойынша Шымбұлақ əлемдік 
жетекші курорттарымен теңесетін болды. Сондай-ақ, қонақ үйлер 
қайта жасақталып, мейрамханалар мен дүңгіршектер, боулинг, спа-
орталықтар құрылады


